
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᒃᑯᑦ ᓇᓗᓇᐃᕐᓯᕗᑦ ᑐᐊᕕᕐᓇᖅᑐᒦᓐᓂᖓᓂ − 

ᑭᒻᒥᕈᒻᒥ 

ᑭᒻᒥᕈᑦ, ᓄᓇᕗᑦ (ᓄᕕᐱᕆ 2, 2024) ᐅᓪᓗᒥ, ᓄᓇᕗᑦ ᒐᕙᒪᖓᑕ ᒥᓂᔅᑕᖓ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ ᒪᓕᒐᓕᐅᖅᑎ ᑕᐃᕕᑦ ᔪᐊᓇᓯ, ᓇᓗᓇᐃᖅᓯᖅᑲᐅᕗᖅ 

ᑐᐊᕕᕐᓇᖅᑐᒦᓐᓂᖏᓐᓂᒃ ᑭᒻᒥᕈᕐᒥ ᒪᓕᒃᖢᒍ ᓄᓇᕗᒻᒥᐅᑦ ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ 

ᐊᑐᖅᑕᐅᓯᑲᐅᑎᒋᔪᓂᒃ ᐱᖁᔭᕐᒥᐊᑐᓯᑲᐅᑎᒋᓪᓗᓂ ᐃᕐᖐᓐᓇᖅ. 

"ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐱᓕᕆᖃᑎᖃᑦᑎᐊᖅᑐᑦ ᓄᓇᓕᖕᓂ ᐊᒻᒪ ᓄᓇᕘᒥ 

ᐱᓕᕆᔨᐅᖃᑎᖏᓐᓂᒃ ᑭᐅᓇᓱᒃᖢᑎᒃ ᓄᓇᓕᖕᓂᙶᖅᑐᓂᒃ ᐱᔭᐅᔭᕆᐊᓕᖕᓂᒃ," ᐅᖃᓚᐅᖅᐳᖅ 

ᒥᓂᔅᑕ ᔪᐊᓇᓯ. "ᐱᓕᕆᐊᖃᓪᓚᕆᒍᒪᕗᒍᑦ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᒪᓂᒪᐃᖁᔨᓪᓗᑕ 

ᑭᒃᑯᓕᒫᓄᑦ ᐊᒃᑐᖅᑕᐅᓂᖃᖅᑐᓄᑦ ᑕᒪᑐᒧᖓ ᑐᐊᕕᕐᓇᖅᑐᒧᑦ.” 

ᐅᑐᐱᕆ 31, 2024−ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᐅᓯᖃᓚᐅᖅᐳᑦ ᐊᑕᖐᔪᒥᒃ 

ᓄᓇᓕᖕᓂ ᐆᒻᒪᖅᑯᑎᒥᒃ ᖃᒥᔾᔪᔾᔨᓚᐅᕐᓂᕐᒥᓂᒃ. ᐃᓱᓕᑦᑕᖅᑐᒥᒃ ᓇᓪᓕᐅᒃᑯᒫᒥᒃ ᐆᒻᒪᖅᑯᓯᐅᕈᑎᒥᒃ 

ᒪᓂᒪᔪᖃᖅᐳᖅ, ᐅᖅᑰᓯᑎᑦᑎᓂᕐᒧᓪᓗ ᐃᓂᒋᔭᐅᔪᒥᒃ ᐋᖅᑭᒃᓯᔪᖃᖅᓯᒪᓕᖅᖢᓂ ᐅᕙᓂ, ᖃᖅᑲᓕᒃ 

ᐃᓕᓐᓂᐊᕐᕕᖕᒥ.   

ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ ᓇᓗᓇᐃᖅᓯᔭᕆᐊᖃᕐᓂᖅ ᒫᓐᓇ ᓱᒃᑲᒃᑎᒋᐊᕋᓱᒃᓗᒍ 

ᐱᕙᓪᓕᐊᓂᖓ ᐊᔪᙱᑎᑦᑎᓂᐊᖅᖢᓂᓗ ᓄᓇᕗᒻᒥ ᒐᕙᒪᒃᑯᓐᓂ ᐱᑎᓪᓗᒋᑦ ᐱᔭᕆᐊᓕᑦ 

ᐃᑲᔪᕈᑎᑦ ᐊᑐᐃᓐᓇᐅᓗᑎᒃ ᕼᐋᒻᒪᓚᒃᑯᓐᓄᑦ ᑭᒻᒥᕈᕐᒥ. ᓄᓇᕗᑦ ᒐᕙᒪᒃᑯᑦ 

ᐱᔪᓐᓇᕐᓂᖃᒃᑲᓐᓂᓕᕐᓂᐊᖅᐳᑦ ᐊᐅᓚᑦᑎᔪᓐᓇᕐᓗᑎᒃ ᐊᒻᒪ ᐱᓕᕆᐊᒃᓴᖅᑖᖅᑎᑦᑎᔪᓐᓇᕐᓗᑎᒃ 

ᐱᖁᑎᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪ ᑭᒃᑯᑐᐃᓐᓇᑦ ᑐᑦᑕᕐᕕᖏᓐᓂᒃ 

ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ ᒪᓕᒡᓗᒍ. 

ᒫᓐᓇᐅᔪᖅ, ᑭᒻᒥᕈᕐᒥᐅᓕᒫᑦ ᑎᓕᐅᖅᑕᐅᕗᑦ ᒪᓕᖁᔭᐅᓪᓗᑎᒃ ᖃᓄᐃᓕᐅᖁᔭᐅᔪᓂᒃ ᐊᒻᒪ 

ᐅᖃᐅᔾᔪᖅᓱᐃᔾᔪᑎᓂᒃ ᑐᓐᓂᖅᑯᑕᐅᔪᓂᒃ ᓄᓇᕗᑦ ᒐᕙᒪᒃᑯᓐᓂ.  

ᑐᐊᕕᕐᓇᖅᑐᒦᓐᓂᖅ ᐊᑐᓕᖅᑎᑕᐅᓯᒪᕗᖅ ᐅᓪᓗᓄᑦ 14−ᓄᑦ, ᐱᒋᐊᕐᓗᓂ ᓄᕕᐱᕆ 2−2024. 

### 

https://www.nunavutlegislation.ca/iu/media/196
https://www.nunavutlegislation.ca/iu/media/196


 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᕼᐊᑐ ᒍᕌᓐᑦ  

ᐊᑐᐊᒐᓕᕆᓂᕐᒧᑦ ᓇᓗᓇᐃᔭᐃᔨ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

